
Citazzjoni Numru. 1108/2001/1

Charmaine GERADA
VS

Stephen CIANTAR bhala editur tar-rivista “Flimkien
mal-Kunsill Lokali Bormla” u Joseph Scerri

[I-Qorti:

Rat I-Att ta¢-Citazzjoni mressaq fid-19 ta’ Gunju, 2001, li
bih I-attrici ippremettiet;

llli I-konvenut Joseph Scerri kiteb artiklu intestat “Basta
Kontra Bormla” |i die pubblikat fil-hames (5) pagna ta’
Mejju — Gunju 2001 tar-rivista “Flimkien mal-Kunsill Lokali
Bormla” (estratt anness u mmarkat bhala Dok. A);

llli I-konvenut Stephen Ciantar huwa l-editur ta’ I-
imsemmija rivista u ghaldagstant huwa wkoll responsabbli
ghall-imsemmi artiklu;

i bl-imsemmi artiklu I-konvenuti  attribwew fatti
determinati fil-konfront ta’ Il-attri¢ci li huma inveritieri u li
ghandhom I-iskop li joffendu I-unur u I-fama taghha u li
jesponuha ghar-redikolu jew ghad-disprezz tal-pubbliku, u
jallega li “ll-kunsilliera nazzjonalista li gieghda fil-Kunsill ta’
I-Isla, Charmaine Gerada, kienet strumentali biex bankina
li kienet ser issir ghas-spejjez tal-CRC, ma ssirx”;

llli l-attrici wissiet lill-konvenuti sabiex ma jkomplux
jiccirkolaw I-imsemmi artikolu ingurjuz izda baqghu
inadempjenti;

[lli [-attrici hassitha ingurjata u offiza u ghalhekk ghandha
d-dritt ghall-kumpens kontemplat fl-artiklu 28 tal-Ligi ta’ |-
Istampa (Kap. 248 tal-Ligijiet ta’ Malta);

Ghaldagstant, I-attri¢i talbet lil din I-Onorabli Qorti ghaliex
m’ghandiex ghal dawn ir-ragunijiet premessi:

1. Tiddikjara lill-konvenuti, jew min minnhom,
responsabbli ta’ malafama u libell fil-konfront ta’ I-attrici
minhabba |i l-artiklu fug imsemmi huwa libelluz u

malafamanti fil-konfront taghha u Ili jesponiha ghad-
disprezz u ghar-redikolu tal-pubbliku;

2. Tillikwida s-somma dovuta lill-attrici ai
termini ta’ l-artiklu 28 tal-Ligi ta’ |-Istampa (Kap. 248 tal-
Ligijiet ta’ Malta) minhabba I-istess malafama,;

3. Tikkundanna lill-konvenuti, jew  min
minnhom, ihallsu s-somma hekk likwidata lill-attriéi.

Bl-ispejjez kontra I-konvenuti, jew min minnhom, li huma
minn issa ngunti ghas-subizzjoni u bir-riserva ghal kull
azzjoni fil-Ligi.

Rat id-Dikjarazzjoni mahlufa u n-Nota tax-Xiehda tal-
attri¢i, flimkien mad-dokument mehmuz maghha;

Rat in-Nota mressga fit-18 ta’ Ottubru, 2001, li biha I-
imharrkin e¢cepew;

1. llli t-talbiet attrici huma infondati fil-fatt u fid-
dritt ghar-ragunijiet segwenti u ghandhom jigu mi¢huda.

2. lIli gabel xejn Stephen Ciantar bhala editur
ma setghax kien fil-possibilita li jkun jista’ jac¢erta |-fatti
ghaliex m’huwiex umanament possibli li jivverifika r-rivista
kollha.

3. i l-artiklu in kwistjoni jinkwadra ruhu fi
kritika qusta ta’ fair comment ibbazat fuq grajja vera.

4. Il I-kittieb ma ngurja u ma mmalafama lil
hadd u I|-kitba tieghu hija biss ezercizzju li taghtih il-Ligi
ghad-dritt fundamentali tieghu ta’ espressjoni.

Salvi ec¢¢ezzjonijiet ulterjuri.

Rat id-Dikjarazzjoni mahlufa u n-Nota tax-Xiehda tal-
imharrkin;

Rat u semghet ix-xhieda mressqga mill-partijiet;
Rat I-atti kollha tal-kawza;
Semghet it-trattazzjoni tal-avukat tal-attrici;

Rat id-degriet taghha tas-27 ta’ Mejju, 2004, li bih tat lill-
imharrkin zmien sal-31 t'Awissu, 2004, biex jekk iridu
jressqu Nota ta’ Sottomissjonijiet;

Rat illi l-imharrkin ma ressqux |-imsemmija Nota saz-
zmien lilhom moghti u lanqgas talbu lill-Qorti biex ittawwal
iz-zmien ghaliha;

Rat id-Degriet taghha tal-4 ta’ Novembru, 2004, li bih u
wara talba tal-imharrkin frikors taghhom tal-1 ta’
Novembru, 2004, warrbet it-talba taghhom biex jithallew
iressqu Nota ta’ Sottomissjonijiet, u halliet il-kawza ghal-
lum ghas-sentenza,

Ikkunsidrat:

lli din hija azzjoni ta’ libell famuz. L-attrici, li hija
kunsilliera fi hdan il-Kunsill Lokali ta’ I-Isla, tghid i artiklu
miktub  mill-imharrek Joseph Scerri (dak iz-zmien
Kunsillier fil-Kunsill Lokali ta’ Bormla) frivista mahruga
mill-istess Kunsill, jghid dwarha hwejjeg li m’humiex
minnhom u jittanta jwaqgaghha ghad-disprezz tan-nies.
Tghid ghalhekk li I-imsemmi artikolu illibellaha u geghda
titlob i tigi moghtija kumpens ghad-danni minnha
mg@arrba;

lIli ghal din I-azzjoni |-imharrkin jilgghu billi jghidu li t-talba
tal-attrici m’hijiex misthoqga ghaliex dak li jinghad fl-
artikolu huwa “kritika gusta ta’ fair comment” (sic) imsejsa
fuq grajja vera. Filwaqt li I-imharrek Ciantar, bhala I-editur
tar-rivista li fiha deher I-artiklu, jghid li ma jahti xejn jekk I-
attrici hassitha mwegga’ ghaliex m’huwiex mistenni i
editur jagra kulma jidher fir-rivista, I-imharrek l-iehor Scerri
jghid li hu ma wegga’ ‘| hadd bil-kitba tieghu ghaliex kien
gieghed biss juza jedd li taghtih il-ligi ghal espressjoni
hielsa;

[lli dwar il-fatti i johorgu mill-atti, jirrizulta i [-artiklu li minnu
tilminta l-attrici deher fil-harga ta’ Mejju-Gunju tal-2001 ta’
rivista li I-Kunsill Lokali ta’ Bormla jippubblika u jgassam
fid-djar li jagghu taht il-gurisdizzjoni tieghu u wkoll fi bnadi
milhuga mill-Kunsilli Lokali ta’ qrib. Minbarra li I-attri¢i hija
Kunsilliera, hija taghmel parti wkoll minn kumitat —
maghruf bhala |-Kumitat tar-Rijabilitazzjoni tal-Kottonera
(C.R.C.) — maghmul minn rapprezentanti tat-tliet Kunsilli
Lokali tal-Kottonera, u xi uffi¢jali ohrajn;

llli fwahda mil-lagghat tal-imsemmi Kumitat mizmuma fl-4
ta’ Jannar, 2001, issemmiet hidma ta’ bini ta’ bankina fi
Triq il-Gdida, Bormla®. Minhabba li I-minuti nkitbu fis-sens
li -attrici kienet ressqet mozzjoni li flus il-Kumitat jintuzaw
ghax-xoghol tal-imaemmija bankina, I-attrici ressqet
emenda ghall-minuti (fost ghadd ta’ emendi ohrajn) ta’ dik
il-laggha®, biex titnehha kull riferenza ghal mozzjoni. Dik
il-bidla bdiet tigi diskussa fil-laqggha ta’ wara tal-Kumitat

! Dok “CGXI1, f'pag. 46 tal-process
2 Dok “CGX2”, f'pag. 48 tal-process

mizmuma fit-30 ta’ Jannar, 20013, izda minhabba li ngala’
storbju sewwasew waqt li kienet qeghda tigi diskussa dik
l-emenda, il-laggha aggornat bla ma lahaq ittiehed vot
fugha. L-emenda giet approvata fil-laggha li nzammet fit-
22 ta’ Marzu, 2001%:

Illi I-harga tar-rivista ta’ Mejju-Gunju, 2001, tgassmet ukoll
fxi Kunsilli Lokali_ ohrajn, fosthom dak tal-Isla. Il-kawza
nfethet fid-19 ta’ Gunju, 2001,

i [-Qorti tibda I-konsiderazzjonijiet legali taghha billi
tippreciza li kull att li bih stampat jigi jew jista’ jigi mxandar
jew komunikat jaqa’ taht I-eghmejjel li jistghu jitgiesu mill-
Att dwar I-Istampa bhala “pubblikazzjoni”. Persuna li tkun
kitbet jew xandret “pubblikazzjoni” tinkludi wkoll korp ta’
persuni, kemm jekk iladdan personalita’ guridika jew le”.
L-azzjoni Civili li titnissel minn xi allegat ksur tal-istess Ligi
tista’ tittiehed kontra [-awtur tal-kitba u I-editur tal-
gazzetta jew pubblikazzjoni li tkun fl-ewwel lok. Huwa fin-
nuggas biss ta’ gharfien dwar I|-identita’ ta’ dawn it-tnejn
jew ta’ xihadd minnhom Ili I-ligi taghti jedd ta’ azzjoni
kontra ir-responsabbli  ghall-pubblikazzjoni. It-tifsira
mog]tija mil-ligi lil “awtur tal-kitba™ tghodd kemm ghal min
ikun kitibha jew ukoll ghal min ikun ta I-kunsens tieghu
ghal hekk;

llli I-azzjoni ta’ libell mahsuba fil-Kap 248 trid titgies bhala
azzjoni specjali li |-ghejjun taghha ghall-bidu kienu
mahsuba li jwettqu forma ta’ kontroll dwar dak li jinkiteb
jew jigi mxandar fil-gurnali. Mal-medda tas-snin, ix-xejra
bdiet iddur favur il-harsien tal-fama tal-individwu minn dak
li jista’ jinkiteb jew jinghad dwaru fil-mezzi stampati, fid-
dawl tal-jedd I-iehor fondamentali tal-espressjoni hielsa
tal-fehmiet ta’ dak li jkun. L-azzjoni ta’ libell hija ghalhekk
azzjoni eccezzjonali li wiehed idur ghaliha biss f'’kaz fejn I-
unur u I-gieh ta’ persuna jkunu gew imkasbrin jew miftuha
ghad-disprezz tal-pubbliku b’dak |i jinghad jew jigi
mxandar dwaru. Fil-qafas ta’ dawn il-parametri, u Kkif
imfissra mill-aktar sentenzi aggornati tal-Qrati Maltin u

® Dok “CGX3”, f'pag. 51 tal-process
* Dok “CGX4, f’pag. 52 tal-process
® Art. 2 tal-Kap 248

® Art. 23(a) tal-Kap 248

barranin dwar din il-kwestjoni, |-ghoti ta’ rimedju li jinghata
tant azzjoni bhal din gieghed kulma jmur ixaqleb lejn il-
jedd tal-espressjoni hielsa. ll-htiega tal-harsien mil-ligi lill-
unur u r-reputazzjoni ta’ persuna m’ghandux,
b’riflessjonijiet u induzzjonijiet bla qies, johonqu I-
espressjoni hielsa’;

llli |-jedd tal-espressjoni hielsa, invokat ukoll — mill-
imharrkin fin-Nota ta’ Ec¢cezzjonijiet taghhom, u kif
imfisser fl-artikolu 41 tal-Kostituzzjoni ta’ Malta, u wkoll fl-
artikolu 10 tal-Konvenzjoni ghall-Protezzjoni tad-Drittijiet
tal-Bniedem u tal-Libertajiet Fundamentali®, jigbor fih il-
jedd li kull persuna jkollha u zzomm fehmiet bla ndhil minn
hadd u li tircievi minghand u tghaddi lil haddiehor idejat u
taghrif bla ndhil. Minhabba li dan il-jedd igib mieghu
dmirijiet u responsabbiltajiet, ghandu jkun fih xi
limitazzjonijiet kif imsemmi fil-ligi u li jkunu mehtiega
f'so¢jeta’ demokratika. Fost dawn il-limitazzjonijiet wiehed
isib il-harsien tal-fama u tal-jeddijiet ta’ persuni ohrajn mill-
effetti tal-ezercizzju tad-dritt tal-espressjoni hielsa ta’ dak
li jkun®. Ma jistax ikun, ghalhekk, li I-lstampa u I-mezzi |-
ohrajn ta’ komunikazzjoni ma jkunux milquta b’dawn il-
limitazzjonijiet™;

llli t-tifsir moghti mill-Qorti Ewropeja tad-Drittijiet tal-
Bniedem fghadd ta’  kazijiet" lilllimsemmija
dispozizzjonijiet tal-ligi igis, fost I-ohrajn u b’'mod ewlieni,
Is-siwi tad-dibattitu politiku hieles bhala wahda mis-sisien
fejjieda ta’ stat demokratiku. Dan it-tifsir dejjem gharaf
bejn kritika li ssir fil-konfront ta’ persuna li hija mdahnla fil-
hajja pubblika (jew politika) u persuna li m’hijiex;

i I-libell bl-istampa jitwettaq kull meta ssir xi imputazzjoni
li tista' c¢ekken lill-persuna li ghaliha tirreferi (kemm jekk
espressament jew b’implikazzjoni) fl-istima jew il-gieh tas-

" App. Krim.Inf. 13.6.1985 fil-kawza fl-ismijiet Mifsud Bonnici et vs Farrugia noe et (mhix
pubblikata)

% Liema artikolu hu inkorporat fil-ligi taghna bid-dispozizzjonijiet tal-Att X1V tal-1987 (Kap 319
tal-Ligijiet ta’ Malta)

® Ara Kost. 15.5.1995 fil-kawza fl-ismijiet Grech vs Prim Ministru (Kollez. Vol:
LXX1X.i.148)

0 App. Civ. 15.11.1994 fil-kawza fl-ismijiet Borg vs  Camilleri et (Kollez. Vol:
LXXVI11.ii.372)

1 Per ezempju, 8.7.1986 fil-kawza Lingens vs Austria, u wkoll 17.4.1991 fil-kawza
Oberschlick vs Austria

soc¢jeta’ lejha, u dan billi timmira li taqta’ lil dik il-persuna
mill-istess socjeta’, jew li tesponiha ghad-disprezz jew
mibeghda taghha. Min-naha I-ohra, il-kritika ta’ persuna,
l-izjed jekk dik il-persuna tkun imdahhla fil-gasam
pubbliku'?, ma ssirx minnufih passibbli ghas-sanzjonijiet
tal-libell jekk kemme-il darba tkun wahda serja, oggettiva u
megqjusa, ukoll jekk tkun harxa u gawwija'®. Minn dan
jonrog i I-ezami ewlieni li ghandu jaghmel il-gudikant
huwa dak i jgis jekk il-kliem ippubblikat jew imxandar
jikkawzax lill-persuna li ghaliha dik il-pubblikazzjoni jew
xandira tirreferi nugqgas ta’ stima f'ghajnejn min ikun qraha
jew semaghha. Tali “udjenza” ghandha tigi meqjusa
bhala garrejja jew semmiegha ta’ dehen normali li jkunu
taw lill-kliem pubblikat jew imxandar it-tifsira normali
tieghu'*:

i ghar-rigward ta’ persuna fil-gasam pubbliku, u
partikolarment fil-qasam politiku, il-livell ta’ kritika li I-ligi
tal-istampa tittollera huwa xaktarx gholi, azzardat u
wiesgha, u cirkostkritt biss minn prova ta’ hazen jew
infondatezza tal-fatti msemmija jew mid-di¢enza pubblika
jew xilja ta’ abdikazzjoni ta’ dmirijiet imposti fugha. Meta I-
persuna li ghaliha ssir riferenza fil-pubblikazzjoni jew ix-
xandira li tkun m’hijiex persuna fizika, imma wahda
guridika, il-gilla tal-kritika u t-tolleranza taghha hija usa’
sal-grad |li mbasta tkun tollerabbli f'soéjeta’ demokratika™®.
F’dan il-kaz, il-prin’ipju tal-espressjoni hielsa huwa mirfud
bil-kwestjoni tal-interess pubbliku li normalment jimmotiva
I-kritika misthogga li ghandha ssir dwar persuna involuta
fil-hajja pubblika'® ukoll jekk il-kritika tolgot il-hajja privata
tal-personagg pubbliku;

lIli ghal dak li jirrigwarda I-ghamla tal-kritika li ssir, jinghad
li wahda mill-forom Ii tintuza hija |-kumment. Bhalma
timplika I-kelma nnifisha, kumment m’huwiex semplici
stqarrija ta’ fatt, imma tifsira ta’ jew fehma dwar fatt li

2 App. Civ. 1.2.1988 fil-kawza fl-ismijiet Fenech Adami et vs Vella et (Kollez. Vol:
LXXI1.ii.172)

B App. Krim. 23.4.1963 fil-kawza fl-ismijiet X vs Y (Kollez. Vol: XLVI1.iv.1261)

¥ p.A. FGC 8.10.1993 fil-kawza fl-ismijiet Victor Pace vs Joe Azzopardi et (Mhix pubblikata)
5 App. Civ. 8.11.1995 fil-kawza fl-ismijiet Gauci vs Schiavone noe et (mhix pubblikata)

18 Ara, per ezempju, P.A. 2.11.1989 fil-kawza fl-ismijiet Coleiro vs Schiavone et; (mhix
pubblikata) u P.A. 11.1.1990 fil-kawza fl-ismijiet Borda vs Sant (mhix pubblikata)

sehh'’, ukoll jekk tkun tifsira pregudikata jew partiggana.
Fil-qasam politiku, imbaghad, il-kumment jista’ jkun
mahsub biex johloq xkiel jew jaghmel hsara politika lil xi
persuna involuta jew biex sahansitra jganqal disgwid jew
tahwid fil-kamp politiku tan-naha I-ohra;

lIli huwa accettat li jekk il-kumment ikun “gust”, ma jaqax
tant il-pwieni tal-malafama jew tal-libell. Il-kwestjoni ta’
kummenti |i jitgiesu bhala “gusti” hija wahda li taghti lok
ghal problemi kbar minhabba |li mhix wahda éara®®. Biex
il-kumment ikun wiehed “gust’, jehtieg li jkun imsejjes fuq
hwejjeg jew grajjiet li sostanzjalment sehhew u li jkunu |-
fatti shah'®. F’dan ir-rigward gie mfisser b’awtorita’ li: “Fair
comment is a defence which protects defamatory criticism
or expressions of opinion; it does not protect defamatory
statements of fact. ... For the defence of fair comment to
succeed it must be proved that the subject matter of the
comment is a matter of legitimate public interest; that the
facts upon which the comment is based are true; and that
the comment is fair in the sense that it is relevant to the
facts and in the sense that it is the expression of the
honest opinion of the writer or speaker.”®

lIli jekk jirrizulta li |-fatt allegat ma kienx attwalment jezisti,
ma tkunx tista’ triegi aktar id-difiza tal-kumment gust®. II-
fatt irid jigi pruvat kif imiss minn min jallega |-kumment
gust dwaru®*, dagskemm tantiehor irid jipprova li s-suggett
li dwaru nkiteb tali kumment kien wiehed ta’ interess
pubbliku u li I-kumment kien tassew wiehed “gust’®®. Kif
jintwera li |-fatti msemmija kienu sostanzjalment minnhom,
ikun jifdal li jigi mistharreg jekk il-fehma espressa
dwarhom jew l-apprezzament jew kritika misluta minnhom
kinitx fil-limiti tal-jedd tal-espressjoni hielsa kif imfissra
aktar gabel;

7 Gatley, Libel & Slander, 8 ediz., par. 697, pag. 294

18 Ara Gatley, op. Cit., par. 707, pagg. 299-300

1 App. Civ. 21.1.1993 fil-kawza fl-ismijiet Fenech pro et noe vs Montanaro et (mhix
pubblikata)

2 Carter-Ruck Libel and Slander (3™ Edit, 1985), Chap. 11, pagg. 97-8

2 App. Civ. 13.1.2000 fil-kawza fl-ismijiet Rizzo Naudi vs Agius et (mhix pubblikata)

2 App. Civ. 10.12.1991 fil-kawza fl-ismijiet Debono vs Callus et (Kollez. Vol: LXXV.ii.495)
u wkolll App. Civ. 14.2.1994 fil-kawza fl-ismijiet Sant vs Camilleri et (mhix pubblikata)

% Gatley op. cit., Par. 747, pagg. 324-5

lli, fug kollox, I-artikolu jew ix-xandira li trid tigi mistharrga
trid titgieghed fl-isfond tal-attwalita’ u fil-qafas tac-
cirkostanzi li tkun saret il-pubblikazzjoni jew xandira i
tkun?*;

llli fil-kkaz li ghandha quddiemha I-Qorti llum, jirrizulta li I-
attri¢i fl-ebda wagt ma ressget mozzjoni biex il-Kumitat ma
japprovax flus ghall-progett tal-bankina fi Trig il-Gdida,
Bormla. Kulma ghamlet I-attri¢i kien li tistagsi jekk dak ix-
xoghol partikolari kienx jaga’ taht is-setghat tal-Kumitat
jew jekk kienx responsabbilta’ tal-Kunsill Lokali ta” Bormla.
Jidher ukoll li d-decizjoni li I-Kumitat ma japprovax i
jinhargu flus ghall bini tal-imsemmija bankina ttiendet mill-
Kumitat kollu (ghalkemm ma kinitx decizjoni unanimi).
Jirrizulta wkoll® li min kiteb I-artikolu ma kienx prezenti
ghal-laggha tal-Kumitat, imma qaghad fuq taghrif li nghata
minn persuna li kienet prezenti ghal-laggha: dak li I-
artikolist bena l|-argument kollu tieghu fuqu kien x'qal
haddiehor li kien sar u mhux fatt li kien jafu huwa stess.
Din i¢-Cirkostanza tghabbi b’responsabbilta’ lill-imharrek
Scerri, ghaliex kif inghad aktar ‘il fug, biex tkun tista’
tirnexxi d-difiza tieghu tal-kumment gust, dak il-kumment
irid ikun mibni fuq fatt li jkun sostanzjalment sehh tassew;

lIli dan jinghad ghaliex |-ezistenza ta’ fatti li sehhew
tassew bhala I-bazi tal-fehma jew tal-kumment hija
rekwizit mehtieg ghall-ahhar: m’huwiex bizzejjed li I-awtur
juri li kien jemmen bis-shih li |-fatti li ikkummenta dwarhom
sehhew tassew jekk dawn fil-fatti ma sehhewx jew |-awtur
kien imgarrag minn haddiehor biex jemmen Ii tassew
sehhew?®. Kemm hu hekk, kittieb ma jistax jissuggerixxi
jew jivvinta fatti, jew jadotta bhala minnhom stqarrijiet ta’
fatti li jsiru minn haddiehor u li m’humiex minnhom, u
mbaghad jikkummenta dwarhom bhallikieku dawk il-glajja’
kienu fatti tassew®’ ;

i meta wiehed iqis dawn ic¢-Cirkostanzi kollha u
japplikahom ghall-kaz, il-Qorti tasal ghall-fehma Ii I-artikolu

# App. Civ. 4.2.1994 fil-kawza fl-ismijiet Fenech pro et noe vs Callus et (Kollez. Vol:
LXXVIIL.ii.48)

% Xhieda tal-imharrek Joseph Scerri 22.10.2003, f’pag. 81 tal-process

% Carter-Ruck, op. cit. , pag. 100

7 App. Inf. 24.11.2003 fil-kawza fl-ismijiet Anthony Degiovanni et noe vs Mark Lombardo et

jikkostitwixxi defamazzjoni fuq zewg livelli dak i
jattribwixxi lill-attrici b’ghamil li ma kinitx hija li wettget; u
dak li jgeghda fdawl ikreh fghajnejn min ikun gieghed
jagra l-artikolu. Dawn iz-zewg attributi johorgu mill-kliem
lebes uzat fil-konfront tal-attrici fl-artikolu miktub mill-
imharrek Scerri. Johorgu wkoll mir-rejazzjoni pubblika li |-
attrici sabet ma’ wic¢ha fokkazjonijiet jew attivitajiet
soc¢jali®®. Madankollu, jidher li l-akbar riperkussjoni — u i
sata’ kellha effett akbar fuq I-attrici bhala kunsilliera fil-
Kunsill Lokali taghha — li tnisslet mill-fehma tal-kittieb
kienet dik li, b'rabta mal-fatt addebitat lill-attrici, il-Kunsill
Lokali ta’ Bormla “irreagixxa” billi gataghha li xi flus li kellu
jghaddi lill-Kunsill Lokali tal-Isla jinzammu “b’turija ta’
protesta”. Fi kliem iehor, intafa’ fuq l-attri¢i piz ta’
responsabbilta’ li tqabbel ma’ nuqqas ta’ rgulija, u li halla
riperkussjonijiet diretti u negativi fuq il-Kunsill Lokali (u
xejn angas fuq il-komunita’ li dak il-Kunsill jirrapprezenta)
li ma satax ma irriflettiex ukoll fuq I-attri¢i fghajnejn in-nies
li hija tirrapprezenta;

llli mehud fid-dawl ta’ din ir-rejazzjoni u fil-qafas tal-
kontroversja li s-suggett tal-bini tal-bankina gangal kull
meta gie diskuss, il-Qorti tasal biex tqis li r-riferenza ghall-
attrici fil-“pagna umoristika” hija kontinwazzjoni tan-nisga
ta’ hsieb (jekk mhux ukoll animu) li r-rivista trid twassal lill-
garrej fil-konfront tal-istess attri¢i. 1l-Qorti ma tahsibhiex

darbtejn biex tghid li, mehuda wahedha, I-pagna
umoristika ma setghet qatt tkun kapaci Ili tohloq
difamazzjoni fil-konfront tal-attrici. Imma, kif sewwa

issottomettew l|-abbli difensuri tal-attrici, meta dik il-pagna
titgies fid-dawl tal-artikolu miktub mill-imharrek Scerri, dak
I-“umorizmu” jghin biex titgawwa d-“doza” ta’ stmerrija li I-
Kunsill Lokali ta’ Bormla kien gieghed ihoss lejha dak iz-
zmien minhabba d-decizjoni tal-Kumitat tar-Riabilitazzjoni
tal-Kottonera li ma jiffinanzjax il-progett tal-bankina;

lIli, minhabba f'hekk, il-Qorti tasal ghall-fehma i t-tielet u r-
raba’ e¢cezzjonijiet ma jisthoggilhomx jigu milqugha;

% Ara x-xhieda taghha 11.2.2002, fpag. 39, u x-xhieda ta’ James Cauchi 22.4.2002, f’pag. 58
tal-process

lIli ghar-rigward it-tieni ec¢ezzjoni u li tirrigwarda lill-
imharrek Stephen Ciantar bhala editur tar-rivista li fiha
deher I-artiklu, jibda biex jinghad li editur ta’ stampat
jitgies marbut bl-istess responsabbilta’ bhalma huwa
marbut l-awtur ta’ kitba i tigi stampata. Dan jinghad
minkejja li hemm gharfien li l-editur u [-kittieb jew I-
artikolist iwettqu funzjonijiet differenti sa mal-kitba tigi
mitbugha u mgassma. Imma I-hsieb wara din il-
‘kolleggjalita™ ta’ responsabbilta’ tohrod mill-fatt Ii |-
pubblikazzjoni hija process sfiq li ma jistax isehh minghajr
ir-rabta ta’ fazi ma’ onra. Kemm hu hekk, I-awturi jghallmu
li “everybody who takes part in the publication of a libel is
liable for all the damage which it causes. Thus in the case
of a newspaper the author of the libel and the proprietor,
editor, printer, publisher and vendor of the paper are all

Iiatz)slae, and any or more of them may be sued in respect of
it.” ,

i I-igi*® taghna wkoll taghmel lill-editur passibbli ghall-
azzjoni tal-libell stampat bl-istess mod |i torbot lill-awtur
tal-kitba. Kif inghad ukoll b’awtorita’ mill-Qrati taghna®*, il-
ligi taghna tigbor flimkien taht kappa wahda ta’
responsabbilta’ kemm lill-awtur tal-kitba, kif ukoll lill-editur
li ippermetta I|-istampar ta’ dik il-kitba, u kif ukoll lill-
istampatur li bis-sahha taghhom sehhet il-pubblikazzjoni.
[I-ligi ma taghrafx bejn [-awtur u I-kompli¢i, imma tqis lit-
tliet persuni bhala ko-awturi tal-ghamil inkriminat;

I fil-ligi tal-Istampa ma jiswa xejn ghall-editur fkawza ta’
libell li jghid li ma kienx qgara l-artiklu gabel saret il-
pubblikazzjoni*’, ghaliex b’dagshekk ma jehlisx mir-
responsabbilta’ li ggib maghha dik il-pubblikazzjoni fkaz li
tirrizulta libelluza. Dagstant iehor huwa stabilit™ li, ghal
dak li jirrigwarda l-editur, langas ma jista’ jinheba wara I-
iskuza li ma kellu |-ebda hsieb li jingurja, ghaliex hija I-
pubblikazzjoni minnha nfisha, u mhux dagstant I-intenzjoni
jew in-nuqqas ta’ fehma Ii jingurja, li I-ligi tgis bhala
rilevanti: fug kollox, I-editur huwa I|-persuna megjusa mil-

% Carter-Ruck, op. cit. , pag. 66

% Art 23 tal-Kap 248

% App. Civ. 21.10.1991 fil-kawza fl-ismijiet DeMarco noe vs Agius et (Kollez. Vol:
LXXV.ii.462)

% p A, RCP 24.1.2002 fil-kawza fl-ismijiet Dr Andrew Borg Cardona vs Joseph Abela et

* Art. 25 tal-Kap 248

ligi bhala responsabbli ghall-pubblikazzjoni inkriminata u
kif ukoll li adixxa xjentement sakemm ma jippruvax il-
kuntrarju®*;

llli l-imharrek Ciantar xehed li I-artikolu mertu tal-kawza
kien grah gabel il-publikazzjoni®®>, ghalkemm izid ukoll i
gaghad fuq il-fatti msemmija fih minghajr ma ivverifika
jekk dawk il-fatti kinux minnhom® . Minbarra dan, meta
wiehed jifli r-rivista li fiha jidher l-artiklu in kwestjoni, jara li
l-imharrek Ciantar jaghti sehem x'aktarx wiesgha fiha,
ukoll b’aktar minn kitba wahda. Minbarra dan, il-grajja
marbuta mal-attrici ssegwi bixra li tibga’ sejra matul
partijiet ohrajn tal-istess harga. Huwa difficli ghalhekk
biex wiehed jaccetta li I-imharrek — ukoll kieku kienet difiza
tajba ghalih fil-ligi — tassew ma satax jintebah b’dak li kien
hemm miktub fil-konfront tal-attrici;

lIli ghal dawn ir-ragunijiet, it-tieni ec¢ezzjoni wkoll m’hijiex
geghda titgies misthogga u fondata;

[l dwar il-kwestjoni tal-likwidazzjoni tad-danni ghandu jigi
osservat i I-ligi taghti grad ta’ diskrezzjoni dwar I-ammont
li tista’ tordna lill-parti difamanti li thallas lill-parti libellata.
[I-ligi tgieghed biss ammont massimu li jista’ jinghata.
F'dan ir-rigward, jidher li I-kriterju ghagqli li [-Qorti ghandha
zzomm quddiem ghajnejha huwa dak tas-sens ta’
proporzjon li jgis il-fatt tal-ingurja, tal-gravita’ taghha, tal-
persuna (jew il-kariga) li lejha I-ingurja hija diretta, flimkien
mal-pubbliku i dik l-ingurja tkun trid tilhaq®”;

llli I-Qorti geghda tqis li I-artiklu mertu tal-kaz kien mahsub
li jxerred rejazzjoni ta’ disapprovazzjoni (jekk mhux
sentiment aghar ukoll) fil-konfront tal-attrici ghal ghamil
attribwit lilha, u dan mhux biss fambjenti tal-komunita’ ta’
Bormla, imma wkoll f'dik tal-Isla; fuqg kollox, I-“fatt” li fuqu
nbena l-artiklu kien diga’ gie smentit b’'mod dokumentat
zmien qabel ma deher I-artiklu u b’mod li I-awtur sata’ jew
messu kien jaf li dak li nghad fl-artiklu miktub minnu ma
kienx minnu; u, fit-tielet lok, Il-imharrkin ma tawkx,

% App. Krim. Inf. 13.1.1962 fil-kawza fl-ismijiet Scerri vs Hedley (Kollez. Vol: XLVL.iv.778)
% Xhieda ta’ Stephen Ciantar 31.5.2002, f"pag. 71 tal-process

% Ibid. 22.10.2003, f'pag. 78 tal-process

% p.A. 23.3.1993 fil-kawza fl-ismijiet Tonna et vs Agius et (Kollez. Vol: LXXVI1.ii.87)

ghalkemm mitluba mill-attrici nfisha, widen biex il-
pubblikazzjoni ma tigix imgassma;

lIli, mehuda dawn ic¢-¢irkostanzi kollha, il-Qorti geghda
tillikwida d-danni li ghandha tithallas I-attri¢i fis-somma ta’
erba’ mitt lira Maltija (Lm 400);

Ghal dawn ir-ragunijiet, il-Qorti geghda tiddeciedi billi:

Filwaqt li tichad I-e¢¢ezzjonijiet kollha tal-imharrkin billi
m’humiex misthoqqga fil-fatt u fid-dritt;

Tilga’ l-ewwel talba attric¢i u tiddikjara li I-imharrkin
immalafamaw lill-attri¢i  bil-pubblikazzjoni tal-artiklu i
deher fil-harga ta’ Mejju-Gunju tar-rivista “Flimkien mal-
Kunsill Lokali Bormla”, billi I-imsemmi artikolu u rubrika li
tidher ukoll izjed ‘il quddiem fl-istess harga jesponuha
ghad-disprezz u tnaqqis ta’ gieh taghha fghajnejn il-
pubbliku;

Tilqa’ t-tieni talba attrici u filwaqt li geghda tillikwida d-
danni li ghandha tirCievi l-attri¢i fis-somma ta’ erba’ mitt
lira Maltija (Lm 400), tikkundanna lill-imharrkin, flimkien u
solidalment bejniethom, ihallsu |-imsemmija somma lill-
attrici; u

Tikkundanna lill-istess imharrkin ihallsu wkoll I-ispejjez
tal-kawza, flimkien mal-imghaxijiet legali fuq is-somma ta’
danni likwidata b’effett millum sal-jum tal-hlas effettiv.

Moqrija

